
 

 

REPUBLIKA E SHQIPËRISË 
KËSHILLI BASHKIAK TIRANË 

 

V E N D I M 
 

Nr.21, datë 16.05.2006 
 

PËR ANTARËSIMIN E BASHKISË SË TIRANËS NË RRJETIN E 
ORGANIZATËS BOTËRORE TË SHËNDETËSISË PËR QYTETET E 

SHËNDETSHME NË EUROPË 
(WHO HEALTHY CITIS NETWORK IN EUROPE) 

 

Këshilli Bashkiak i Tiranës në mbledhjen e tij të datës 16.05.2006, pasi shqyrtoi 
relacionin e paraqitur nga Njësia e Përgatitjes dhe Kordinimit të Projekteve, për t’u bërë 
pjesë e Rrjetit të Organizatës Botërore të Shëndetsisë për Qytetet e Shëndetshme në 
Europë (WHO Healthy Citis Network in Europe), mbështetur në ligjin Nr.8652, 
dt.31.07.2000 “Për organizimin dhe funksionimin e qeverisjes vendore”, neni 8 (gërmat 
a, b dhe c), dhe neni 32, ndryshuar me ligjin Nr.9208, dt.18.03.2004, në Vendimin e 
Këshilli Bashkiak Nr.15, dt.27.03.2006 “Për miratimin e realizimit të buxhetit të vitit 2005 
dhe detajimin e buxhetit të Bashkisë së Tiranës për vitin 2006”, me propozimin e 
Kryetarit të Bashkisë së Tiranës, 

V E N D O S I: 
 

1. Të miratojë antarësimin e Bashkisë së Tiranës në Rrjetin e Organizatës Botërore 
të Shëndetsisë për Qytetet e Shëndetshme në Europë (WHO Healthy Citis 
Network in Europe). 

 

2. Të kryhen të gjitha detyrimet nga Bashkia e Tiranës, sipas rregullave përkatëse 
për tu bërë pjesë e Rrjetit të Organizatës Botërore të Shëndetsisë për Qytetet e 
Shëndetshme në Europë (WHO Healthy Citis Network in Europe) dhe të 
përcaktuara në formën e aplikimit të Organizatës Botërore të Shëndetsisë 
(OBSH). 

 

3. Të miratohet kuota prej 3 000 USD në vit që Bashkia e Tiranës do t’i paguajë 
OBSH-së, si anëtare e Rrjetit të Organizatës Botërore të Shëndetsisë për  
Qytetet e Shëndetshme në Europë. 

 

4. Shuma prej 3 000 USD në vit, të përballohet nga fondi i projekteve sociale 
miratuar në buxhetin e Bashkisë së Tiranës për vitin 2006. 

 

5. Për zbatimin e këtij Vendimi ngarkohet Njësia e Përgatitjes dhe Kordinimit të 
Projekteve në bashkëpunim me Njësine e Planit Rregullues, Drejtorinë e 
Përgjithshme të Punëve Publike dhe Drejtorinë e Transportit. 

 

6. Ky Vendim hyn në fuqi 10 ditë pas shpalljes. 
 

K R Y E T A R I 
 

LUAN SHAHOLLARI 
 


